
Resumo: Recollemos neste pequeno artigo a crénica do acto de homenaxe, celebrado
0 29 de febreiro de 2012, aos membros da Corporacién Provincial que tomaron o
acordo de crear o Museo Provincial de Lugo.

Resumen: Recogemos en este pequeiio articulo la cronica del acto de homenaje, cele-
brado el 29 de febrero de 2012, a los miembros de la Corporacion Provincial que
tomaron el acuerdo de crear el Museo Provincial de Lugo.

Abstract: We gather in this small article the chronicle of the act of honoring, celebra-
ted the 29th of February 2012, to the members of the Corporacion Provincial who
took the agreement to create the Museo Provincial of Lugo.

O dia 29 de febreiro de 2012 cumprironse 80 anos da creaciéon do Museo Provin-
cial de Lugo, acordo tomado na sesién da Deputacién Provincial de Lugo do 29 de
febreiro de 1932. Foi, xa que logo, unha corporacién provincial dos tempos da Repu-
blica a que levou adiante esta vontade de dotar a cidade, e por extensién a toda a
provincia de Lugo, dun museo co obxecto de reunir e protexer os bens do patrimonio
cultural lucense, nun exemplo mdis da sensibilidade das autoridades republicanas coa
cultura. Este acordo materializouse o 10 de xaneiro de 1934 coa apertura na ala sur
do Pazo de San Marcos de diversas salas.

Formaban parte da Corporacion Provincial que tomou o acordo de creacién do
Museo Provincial de Lugo as seguintes persoas:

D. Daniel Vazquez Campo

D. José Rodriguez Lopez

D. Juan Tiz6n Herreros

D. Carlos Vazquez Fernandez-Pimentel

D. Victorino Castro Ves

D. José Lopez Santos

D. José Rodrigucz Ferreiro

Salustiano Carro Crespo
Secretario: D. Antonio Milldn y Millan

Ao mesmo tempo, esta Corporacidon provincial acordou a constitucion da pri-
meira Xunta Xestora do Museo Provincial de Lugo, que estaba integrada polas
seguintes persoas:

D. Juan Tiz6n Herreros (representante da Deputacion)

D. Carlos Vazquez Ferndndez-Pimentel (representante da Deputacion)

D. Salustiano Carro Crespo (representante da Deputacion)

D. Luis Lépez Marti (director do Museo Diocesano)

D. Ramén Martinez Lopez. (profesor do Instituto de Lugo)

D* Amparo Otero Lucio. (profesora de Maxisterio)

D. Manuel Pardo Balifia (médico)

D. Alfredo Lorenzo Lépez (membro do Seminario Conciliar, fundador do Museo

Diocesano)

D. Manuel Pérez Saavedra (Escola de Artes e Oficios)

D. Alfredo Vila Lopez (arquitecto Provincial)

D. Manuel Vazquez Seijas (interventor da Deputacidn)

A estes nomes hai que engadirlle o de Antonio Méndez Casal, persoa que se vol-
cou na creaciéon do Museo Provincial de Lugo cedendo un bo nimero de obras que se
atopaban no daquela Museo de Arte Moderna, entidade da que era vicepresidente, e
que ainda hoxe permancen no musco lucense.

Para conmemorar a efeméride da creacién do Museo Provincial de Lugo, o Depar-
tamentos de Comunicacién e Xestion Cultural e o Departamento de Difusion da Rede
Museistica Provincial propuxéranlle 4 Xerencia da Rede a organizaciéon dun acto de
homenaxe aos membros desta Corporacion Provincial, proposta que foi aceptada
pola Area de Cultura e Turismo da Deputacién de Lugo.

Os actos do homenaxe tiveron lugar o dia 29 de febreiro de 2012, xa que se deu a
casualidade de que este ano do 80 aniversario tamén era bisesto.

Os actos comezaron as 20,00 horas coa recepcion aos convidados por parte do vice-
presidente da Deputacion, D. Antonio Veiga Outeiro; do deputado-delegado de Cultura e
Turismo, D. Mario Outeiro Iglesias; da xerente da Rede Museistica, D.* Encarnacién Lago
Gonzilez ¢ da directora do Museo Provincial de Lugo, D.* Aurelia Balseiro Garcia. A con-
tinuacion, o vicepresidente e o delegado de cultura e turismo procederon ao descubrimento
dunha placa conmemorativa do 80 aniversario da creacion do MPL co seguinte texto:

“Aos membros da corporacion republicana da Deputacion de Lugo que o0 29 de
febreiro de 1932 tomaron o acordo de creacién do Museo Provincial de Lugo:
Daniel Vazquez Campo, José Rodriguez Lopez, Juan Tizon Herreros, Carlos Vaz-
quez Fernandez-Pimentel, Victorino Castro Ves, José Lopez Santos, José Rodriguez
Ferreiro e Salustiano Carro Crespo.

In memoriam

Lugo, 29 de febreiro de 2012.”

Acto seguido, os asistentes acomodaronse no Refectorio e constituiuse a presi-
dencia, formada por Antonio Veiga Outeiro, Mario Outeiro Iglesias e a historiadora
Maria Jests Souto Blanco que, nesta orde, pronunciaron os discursos que figuran
como anexos a esta cronica. Unha vez rematados estes discursos protocolarios, o
grupo vocal Solo Voces procedeu a interpretar o Himno Galego co que se puxo fin a
este acto de homenaxe.

Compre salientar que entre o numeroso publico asistente se atopaban descenden-
tes de Salustiano Carro Crespo e de Carlos Vazquez Fernandez Pimentel.

Anexos
Discurso de D. Antonio Veiga Outeiro, vicepresidente da Deputacion Provincial de Lugo.

“Amigas e amigos:

Boa tarde e benvidos a este 80 aniversario da fundaciéon do “Museo de Lugo”, 80 anos, 4
vista estd, moi ben levados, 80 anos que serviron, non hai dabida, para enriquecer e darlle con-
tinuidade 4 obra dos fundadores, 80 anos, tédeo por certo, que anuncian outros moitos mais,
tendo en conta a resposta que a cidadania lle da aos actos que nel se celebran, e contando sem-
pre coa entrega dos traballadores e das traballadoras do mesmo e por suposto co compromiso,
neste caso, da area de Cultura da Deputacién Provincial.

Son polo tanto, moitas as razdns para estar hoxe de celebracion, e neste sentido non podo
madis que expresar 0 noso agradecemento con todos os presentes asi como afirmar a nosa von-
tade de que tanto este Museo como o conxunto dos que componen a Rede Museistica siga a ser
unha referencia de cultura, un foco que irradie instrucién e cofiecemento ao seu contorno, un
instrumento para enchernos colectivamente, un iman que nos achegue ao que se crea pero que
tamén sirva de escaparate ao que nds creamos.

Benvidos logo a este acto, un acto sinxelo pero sentido.

Sinxelo, comos sinxelos foron aqueles homes e tamén mulleres que puxeron en pé esta
grande obra da cultura. E sentido, como sentida ¢ a nosa admiracién cara eles, pola sia hones-
tidade, pola sua traxectoria vital e tamén polo seu compromiso coa cultura. Honestidade en
canto que foron rexedores publicos, servidores dos cidadans dun xeito especial, isto é, cando
o servizo publico era un compromiso co ideal, compromiso co ideal que deixaron claro cando
por ideas se morria e das ideas non se vivia.

E como non, compromiso coa cultura. Eles, que lles tocou vivir un momento no que as
administraciéns publicas vivian na indixencia, sabian que en cultura non se pode recortar, por-
que a cultura e un investimento e non un gasto. Quedémonos tamén con este exemplo, exemplo
que en tempos como os actuais cobra meirande importancia, cando a austeridade se converte
nunha desculpa para recortar en cultura.

E cando se nos di que a cultura é algo prescindibel, que dela non se come, nés pensamos
coma eles e afirmamos que a cultura é o tnico vieiro para exercer a libertade e coma eles acre-
ditamos en que a cultura é o que nos dignifica e o que nos fai existentes.

80 Aniversario do Museo Provincial de Lugo. Cronica dun acto  REDE MUSEISTICA 303



304

Se afirmamos hoxe aqui 0 noso compromiso coa cultura, é tamén por convicciéon democra-
tica, porque o combate contra a cultura era o discurso daqueles que nun momento perseguiron
a alguns destes homes que hoxe homenaxeamos.

Nos non vimos daqueles que barruntaban no paraninfo da Universidade de Salamanca que
“cuando escucho la palabra cultura me llevo la mano a la pistola”, nds vimos doutra tradicion,
da tradicion da que formaban parte os fundadores da entidade, deses fundadores que vos fala-
ran aqui de xeito mdis detido posteriormente.

O noso non é un compromiso co pasado sendén coa memoria, porque xa afirmaba Castelao,
“a memoria traslada ao presente aquilo do pasado que aspira a a perpetuarse ou facerse reali-
dade no futuro”.

E por iso hoxe botamos man da memoria para compartir neste edificio, desefiado por Durdn
Loriga e executado, trala morte do primeiro, por Gémez Romdn, o secretario xeral do Partido
Galeguista, tempo e compromisos cos pais fundadores do Museo para situalos no lugar que lles
corresponde, para honralos e tamén para abrir ventds que dean luz aos perdedores, a todo ese
relato de silencio que a ditadura construiu con medo.

A cultura é hoxe unha arma contra o medo e contra a resignaciéon e nds simplemente face-
mos bons, aqueles versos de Luis Cernuda, que o grande historiador Fraser utilizou para titular
o seu magno traballo sobra a Guerra e o Franquismo, Recuerdalo tu, recuerdalo a otros”.

Discurso de D. Mario Outeiro Iglesias, deputado-delegado da Area de Cultura e Turismo
da Deputacion de Lugo.

“Tal dia coma hoxe de hai 80 anos, un 29 de febreiro de 1932, a corporacion provisional
da Deputacién de Lugo, toma, entre outros acordos, o de “crear un museo de caracter provin-
cial que se instalara nunha das sdas dependencias e no que non s serdn expostos e catalogados
os obxectos de mérito antigo senén que tamén cantas obras de arte moderna fosen dignas de
figurar no mesmo”.

Integraban aquela corporacién baixo a presidencia de Daniel Vizquez Campo, José Rodri-
guez Lopez, Juan Tizon Herreros, Carlos Vdzquez Ferndndez-Pimentel, Victorino Castro Ves,
José Lopez Santos, José Rodriguez Ferreiro, Salustiano Carro Crespo, actuando com o secreta-
rio Antonio Milldn y Millan.

Esta corporacion politica, acorda ademais na mesma sesion crear e designar os membros
da primeira xunta xestora do Museo Provincial de Lugo que queda composta polas seguintes
persoas: Juan Tizén Herreros, Carlos Vdzquez Ferndndez-Pimentel e Salustiano Carro Crespo
en representacion da Deputacion, Luis Lopez Marti, enton director do Museo Diocesano e mdis
adiante primeiro director deste Museo, Ramén Martinez Lopez, profesor do Instituto de Lugo,
fundador do Partido Galeguista e do Seminario de Estudos Galegos, Amparo Otero Lucio, pro-
fesora da Escola de Maxisterio, Manuel Pardo Balifia, médico, Alfredo Lorenzo Lépez, crego
fundador do Museo Diocesano, Manuel Pérez Saavedra, artista e profesor da Escola de Artes
e Oficios, Alfredo Vila Lopez, arquitecto provincial, Manuel Vizquez Seijas, ent6n Interventor
da Deputacion e andando o tempo director deste Museo desde 1948 a 1982.

Celebramos hoxe a transcendencia daquela decision da primeira corporacién republicana e
democratica da que formaban parte persoas moi relevantes tanto da vida cultural como politica
do momento, moitos deles logo represaliados con motivo do golpe militar de 1936, tras aquel
quinquenio glorioso, en palabras de Rafael Dieste, que “resultou ser unha festa pero que aca-
bou de maneira sanguirienta™.

Entre estes nomes, a pesar de que as forzas vivas daquel Lugo eran maioritariamente con-
servadores e tradicionalistas, habia unha representacion de caracter moi plural, a maoria deles
persoas vencellados 4 actividade politica, ao ensino, ao xornalismo, 4 literatura, 4 xestién cul-
tural e a0 mundo artistico en xeral.

Tras a chegada dos barbaros en 1936 algtn deles (Juan Tizén Herreros, Carlos Vazquez-
Ferndndez Pimentel ou Ramén Martinez Lopez) foron represaliados ou deportados por come-
ter o grave delito de ter ideas guiadas pola idea de liberdade e democracia.

Foi verdade por un tempo o que pregoaba a primeira estrofa do himno que o musico lucense
Gustavo Freire compuxo para honrar a Republica.

Xa chegaron os vos tempos
d’a esperada Libertad.

Xa Galiza hoxe respira
Dnd’os campos d cibdd (sic)

Foi verdade ata que Atila, como dirfa Castelao, esmagou aquela emocion.

Convocamos, xa que logo, este acto porque é de xustiza contribuir 4 verdade da memoria
historica, tamén para reivindicar e traer ao presente o nome dunhas persoas sensibles ¢ cons-
cientes do valor educativo e da necesidade de conservar o patrimonio historico-artistico, e,
sobre todo, para recoiiecelos e facer publico o mérito que lles corresponde ao tomar unha deci-
sion transcendental para a conservacion do patrimonio da provincia de Lugo.

Naquel Lugo de 1932 que se incorporaba a Europa, que se impregnaba da filosofia das van-
gardas europeas, un anceio xa explorado anos antes polas “Irmandades”, grazas a que o novo
rexime trafa canda si os ingredientes imprescindibles para o progreso ¢ a cultura: liberdade ¢
ilusion, naquela cidade de 1932, convulsa pero viva e ilusionada, que homenaxeou entusias-
mada a Castelao, rias que pisaron Casares Quiroga e Garcia Lorca tamén naquel mesmo ano,
que viu nacer xornais, partidos politicos, sindicatos ou asociacién de todo tipo e ideoloxia
naceu, no papel, o Museo Provincial de Lugo.

Case dous anos despois, este acordo faise realidade coa apertura ao publico, o 10 de
xaneiro de 1934, de varias salas do MPL, daquela instalado na planta baixa do edificio da
Deputacion Provincial.

E de xustiza lembrar tamén neste acto a Antonio Méndez Casal, que se volcou en dotar ao
noso museo de fondos, cedendo un bo niimero de obras do hoxe desaparecido Museo de Arte
Moderna de Madrid, institucion da que era vicepresidente, se que ainda hoxe permanecen no
Museo Provincial de Lugo.

A este nome temos que engadir tamén os dos benfeitores L.opez Sudrez, Fernandez Lopez
e Gil Varela por citar s6 ¢s mdis sobranceiros, pois 0 Museo Provincial de Lugo nutriuse,
nunha boa parte, de multiples achegas de mdis de cincocentos doantes que coas stias modes-
tas e altruistas aportacions fixeron do noso museo un dos mdis importantes no seu xénero.
O continuo incremento de fondos fixo que as dependencias da Deputacion resultasen
axifia insuficientes, polo que se decidiu o seu traslado ao antigo Convento de San Francisco.
Do proxecto do novo edificio encargase Manuel Gomez Romadn, arquitecto vigués amigo de
Castelao e membro do Partido Galeguista, que serd inaugurado o 18 de setembro de 1957.
Hoxe 0 Museo Provincial de Lugo é unha gran realidade. Con oitenta anos de historia
4s sutas costas, ¢ unha institucion cultural referente en Galicia que forma parte dunha Rede
Museistica que constitie o elemento dinamizador cultural miis relevante da nosa provincia.
Pero esta realidade s6 foi posible grazas a estes homes que hoxe homenaxeamos,
porque eles tiveron a vision e a vontade politica de levar adiante este proxecto.”

Discurso de D.* Maria Jestis Souto Blanco, historiadora.

“Antes de nada, quero agradecer a invitacién dos organizadores deste evento para
participar nel en calidade de historiadora e, como tal, contextualizar a efeméride que
vimos conmemorar, e¢ presentar unha breve semblanza dos xestores provinciais que
tomaron o acordo da creacién do Museo Provincial de Lugo.

Temporalmente temos que situarnos nos primeiros anos da II Republica, réxime
moi preocupado pola reforma do ensino e a extension cultural. O legado da Institu-
cién Libre de Ensinanza tivo bastante que ver con esta inquedanza, sentida en Lugo,
sobre todo, por unha elite intelectual con cargos de representatividade en diversas
institucions de caracter social e politico. Deste xeito, a nova xestora republicana da
Corporacién Provincial de Lugo potenciard orzamentariamente o ensino, mediante
a aprobacion en 1931 para o ano 1932 dun incremento de gastos en concepto de
subvencidns e bolsas destinadas 4 Instrucion publica: contribucions 4s obras da Casa-
Escola de Romedn (Vilalba), ao Instituto Nacional de 2* Ensinanza para material da
escola preparatoria do centro, 4 adquisicion de material para as escolas de nenos e
nenas da casa municipal de beneficencia de Lugo, 4 edicion da obra Relicario Monu-
mental de Galicia, & comision organizadora das xornadas médicas que se tifia previsto
celebrar en Lugo, 4s excursions cientificas de profesores e alumnos do Instituto nacio-
nal de 2°* Ensinanza de Lugo e, finalmente, entre outras axudas, acérdase aumentar a
bolsa especial para ampliar os estudos de canto de D. Valeriano Gonzilez Abraido en
Milan. Como é sabido, a isto engadese en 1932, na data que hoxe conmemoramos, a
aprobacién da creacién do Museo Provincial.

Debo resenar que todos estes acordos dos anos 31 e 32 foron tomados nun contexto de
aguda crise econémica derivada do crack da Bolsa do 29 nos Estados Unidos de América,
que chegou ao Estado espafiol cun par de anos de demora, acompanada do retorno dos
emigrantes galegos, de tal xeito que a etapa de 1931-1940 e ata 1971 é o unico periodo

intercensal do século XX que rexistra tal retorno e o conseguinte cambio do saldo migrato-
rio, secularmente negativo en Lugo. Isto provocou un incremento das altas taxas de desem-
prego, endémico na nosa cidade. A este escenario sumouse unha situacion de fonda ruptura
social, sobre todo a raiz da promulgacién en xaneiro de 1932 do Decreto de disolucion da
Compaiifa de Jesus, da secularizaciéon dos Camposantos ¢ a Lei do divorcio, que xeraron
unha forte oposicion por parte da Igrexa e antigos lideres mondrquicos e social-catolicos,
imposibilitando 4 consolidacién do novo réxime republicano, maxime nunha provincia de
fondas raices catdlicas como Lugo. A pesar deste panorama, a opcion cultural e ideoldxica
da xuventude intelectual republicana lucense, falamos dos irméans Anxel, Salvador e Desi-
derio Fole, Avelino Lopez Otero, Francisco Lamas, Luis € Mercedes Vizquez Ferndndez-
Pimentel, Ramoén Pifciro, cte. consideraba que o problema basico de Espafia, mdis ald do
econdmico, era o analfabetismo, proclamando na revista Yunque que a cultura era consus-
tancial a dignidade humana co contundente aforismo —non s6 de pan vive o home-.

Da sociedade e dos gobernantes depende que non sexa a cultura o primeiro que se
sacrifica nas situacions adversas. A escolla entre o urxente e o importante, ou, como
se diria nos termos do planeamento moderno, entre o corto e o longo prazo, foi un
dilema que se afrontou repetidamente en Lugo.

Un bo exemplo témolo nas vicisitudes que sufriu a muralla, monumento emblema-
tico que correu un gran risco de desaparecer. A demolicién da muralla era unha repetida
demanda popular por considerala un freo para a expansion da cidade. O conspicuo
politico catélico-conservador, D. Angel Lopez Pérez, alcalde na Restauracién e Ditadura
de Primo de Rivera, foi receptivo a esas demandas, ordenando en 1921 a voadura dun
tramo da muralla, iniciativa entén moi cuestionada fora de Lugo, polo que, para pro-
texela, foi declarada monumento nacional. Esta actuacién de D. Angel Lépez e algunhas
outras de caracter urbanistico reprobadas actualmente por especialistas na materia, non
o foron na altura polos nosos paisanos, valéndolle a D. Angel ser considerado (ainda
hoxe por moitos) como o mellor alcalde que tivo este concello.

A cuestion da permanencia da muralla formilase de novo dez anos despois, na
Republica. No entanto, con este réxime, dirixentes locais ¢ provinciais como o socia-
lista D. Carlos Vdzquez Ferndndez-Pimentel, opuxéronse 4 peticiéon popular de rever-
ter a condicion de monumento nacional da muralla, o que teria posibilitado a sta
eliminacion. Afortunadamente, nunha continxencia menos préspera como a descrita
ao principio, os dirixentes republicanos lucenses, ao contrario que os monarquicos
alfonsinos antes, e os franquistas despois, entre o urxente e o importante, optaron
polo importante ou, se prefiren, polo transcendente, xa que como explicaba o cate-
dratico D. Carlos Castilla del Pino: [los errores urbanisticos| tienen la desdichada
propiedad de ser imperecederos, se aduenan de la ciudad y se imponen a ella para
siempre, como una pesadilla interminable para visitantes vy, sobre todo, para sus habi-
tantes cuya memoria destruye irreparablemente.

Esa mesma vision intelectual e politica dos que Trapero Pardo chamou —entusias-
tas e cultos lucenses— foi a que permitiu que hoxe esteamos aqui celebrando o 80
aniversario do acordo da creacién do Museo Provincial de Lugo. Quero deixar aqui

un breve apunte dos protagonistas desa decision, que irfa marcar a historia de Lugo e,
sobre todo, a forma en que esta cidade conservaria esa historia no futuro:

Dende a perspectiva partidista, a Organizaciéon Republicana Galega, cofiecida
como ORGA, era o partido dominante na Corporacion provincial que tomou o
acordo. Catro deputados dun total de sete pertencian a esa organizacion:

D. José Rodriguez Lopez, concelleiro de Lourenza representaba ao distrito de Mon-
dofiedo-Ribadeo. D. José Ldpez Santos, concelleiro de Viveiro, estaba polo distrito
Vilalba-Viveiro. O representante polo distrito de Lugo era D. Salustiano Carro Crespo,
comerciante ¢ Presidente dende 1931 do Instituto da Cultura Galega de Lugo, que tifia
como obxectivo promover o local e o galego no campo da cultura. Finalmente, polo
distrito de Chantada-Sarria, estaba D. Daniel Vizquez Campo, presidente da Comisién
Xestora da Deputacion dende abril de 1931 ate xullo de 1932; chantandino, avogado,
colaborador dun semanario local , foi Presidente-fundador en 1930 da Organizacién
Republicana dese concello e ademais de xestor Provincial foi elixido Deputado a Cortes
na lexislatura 1931-1933 pola Federacion Republicana Galega.

Dous deputados provinciais representaban 4 Agrupacion Socialista. Destaco en pri-
meiro lugar pola sta militancia de moitos anos, a D. Juan Tizon Herreros, que figuraba
polo distrito Monforte-Quiroga (recentemente publicouse a stia obra inédita e biografia
nun libro homenaxe editado pola fundacién Luis Tilve), era un traballador do ferro-
carril, escritor, colaborador da prensa obreira. Ademais de militante da Agrupacién
Socialista de Monforte, fundou a sede da UGT dese concello, sendo elixido Alcalde
da primeira Xestora Municipal republicana de Monforte. Xunto con outros dirixentes
socialistas, estivo na carcere provincial cando a revolucién de outubro de 1934 por
tenencia de explosivos, polo que seria condenado a varios anos de prision. Volveu a ser
Alcalde en marzo de 1936, converténdose no tltimo da Republica en Monforte. Perse-
guido polos sublevados, tivo que fuxir a Portugal, onde morreu en 1945.

O médico, D. Carlos Vizquez Ferndndez-Pimentel polo distrito de Lugo, foi o
segundo Deputado Provincial socialista. Por influencia do seu padrasto o tamén
médico, Germdn Alonso Hortas, cursou os estudos superiores en Madrid xunto cos
seus irmdns en busca dun ensino avanzado e renovador, segundo revela o historiador
D. Ricardo Gurriaran no seu libro Ciencia e conciencia na Universidade de Santiago,
1900-1940. En palabras deste autor os Vazquez-Pimentel situdbanse na “burguesia
ilustrada lucense con inquedanzas pola cultura e a formacion liberal” e fai saber ade-
mais que durante a estancia de catro anos en Madrid, os irmdns estiveron aloxados
na refinada Residencia de Estudantes, da que seguiron o seu principio de participa-
cién na politica como elemento basico de compromiso social, deste xeito: José con-
verteuse en dirixente do Partido Galeguista e Deputado Provincial por este partido
en 1936; Carlos, ademais de vogal da Comisién Xestora Provincial ate febreiro de
1934, representou ao PSOE nos primeiros anos da Segunda Republica como primeiro
tenente de Alcalde e, en febreiro de 1934 foi nomeado Alcalde por aclamacién, cargo
que desempefiou ate outubro dese ano. Pertencia tamén ao Comité de Cooperacion
Intelectual de Lugo, que tifia como obxectivo pofier ao alcance de tédolos cidadans

parcelas de cultura que antes estaban reservadas as elites alfonsinas, propiciando que
entre 1932- 1933 vifieran a Lugo personalidades da cultura como Ramén Gémez de
la Serna, Federico Garcia Lorca, José Bergamin e Castelao entre outros. Carlos Véz-
quez Fernandez-Pimentel seria perseguido polo franquismo, por orde gobernativa foi
multado co pago de 25000 pts. e confinado en Palencia en decembro de 1937, dous
meses despois serfa desterrado a Castropol durante un ano, tralo cal foille levantada
a sancién non sen antes atender a varios feridos a conta do sanatorio Pimentel, doar
cantidades superiores a 39000 pts para o Exército e milicias, asi como o primeiro piso
da sua casa para Secretaria de Falange.

Ademais diso foi sometido a un expediente de Responsabilidades Politicas en
1940, sendo sancionado co pago de 100 pts.

Con s6 un representante estaba Alianza Republicana na persoa de D. Victorino
Castro Vés, que seria perseguido polo réxime franquista sendo acusado de pertencer 4
Loxia masénica Lucus n°® 5.

Finalmente mencionar a D. José Rodriguez Ferreiro, agrarista, concelleiro da Fonsa-
grada, representante na Corporacion Provincial do distrito de Fonsagrada-Becerrea.

A todos eles debemos unha boa parte do orgullo de ser lucenses.”

AOS MEMBROS DA CORPORACION
REPUBLICANA DA DEPUTACION DE LUGO QUE
0 29 DE FEBREIRO DE 1932 TOMARON 0 ACORDD
DE CREACION DO MUSEO PROVINCIAL DE LUGO:

Fernando Arribas Arias e Antonio Reigosa Carreiras

